
Ano awaawa ko tilid no Yencominco i Taywan, pakayniay to nika awa ko tilid, ira ko naharateng no
Pangcah. “Itiya ho, malecad kita ato Holam iraay ko tilid. Ano sowalen ko no Holam i, tatipelok a mitilid
ta paroen i talid, ano haenen caay katenes mana’ang saan Kita, saka to’to’sato i masasapaday a fakeloh a
mitilid. lkor to mari’ri’to ko sofal, oya sato masasapaday a fekeloh ato talid mahawikid to no ri’ri’,
malenen to koya fakeloh ato talid, ya mita sato a tilid toor sato to kaleneng a malahedaw, nika ya no
Holam sa a talid mapawpaw i tongroh no nanom, sa onini ko kaira ho no Holam a tilid.

Adihay ko nano kawas a sowal no Taywan Yencominco, o rayray no sowal, nano kimad ato ladiw,
hekalay a sowal, pakayni i kakimakimad, masapatekay to ko mihecaan to nika rayray no sowal tangasa i
matini. Nano to’as misatapang, misi’ayaw to salawacan no paloma’an ato kasasiromaroma no romi’ad ko
kasafinacadan, malalacal to roma a finacadan, makera ko matatodongay kamaro’an a ma’orip ato

pinangan to no harateng. Orasaka malafenek to no tilid nano kimad no kasafinacadan a pinangan ato

pahinokeran no serangawan.

O lilengawan no Taywan kita o Pangcah, o sa’aya:way a maro’ tona sofal a finacadan Kkita, ira ko
tadafangcalay misidayan no to’as ho a fenek ato serangawan(= i*), mafana’ a mingodo to kawas ato to’as,
caay ka pawan to pa’oripay. Mafana’ a limela to maamaan ato serayan(= p ?X). O maan ko kakahemekan

ato nananamen no tamdamdaw to ’orip no mita o Pangcah? Da masamaan ko harateng no miso?

